
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ՍՆԴԻԿԻ ԱՐՏԱՀԱՆՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՍՆԴԻԿԻ ՆԵՐՄՈՒԾՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԼՐԱՄՇԱԿՎԱԾ ՆԱԽԱԳԾԻ
	 1.      Վարչապետի աշխատակազմի տարածքային զարգացման և շրջակա միջավայրի հարցերի վարչություն
	26.03.2024թ.

	
	N 02/12.23/11057

	  «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
	 
	 

	 1.	Անհրաժեշտ է խմբագրել Նախագծի 8-րդ կետով սահմանված ժամկետը:
	Ընդունվել է

	

	 2. Հիմնավորման կամ վերանայման կարիք ունի Նախագծի հավելված 1-ի (այսուհետ՝ Հավելված 1) 6-րդ կետով սահմանված 1-օրյա ժամկետը:
	 Ընդունվել է

	 

	 3. Անհրաժեշտ է հստակեցնել և խմբագրել Հավելված 1-ի 7-րդ կետով ներկայացված կարգավորումը, քանի որ պարզ չէ, թե ի՞նչ «սահմանված ժամկետում ներկայացված չլինելու հիմքի» մասին է խոսքը, եթե մինչ այդ նշված է, որ հայտը կրկին ներկայացվել է:
	Ընդունվել է
	 

	4.	Լրացուցիչ քննարկման կարիք ունի Նախագծի հավելված 2-ի (այսուհետ՝ Հավելված 2) 4-րդ կետով առաջարկվող կարգավորումը՝ հաշվի առնելով «Սնդիկի մասին» օրենքի 9-րդ հոդվածով  սահմանված համապատասխան դրույթները:
	Ընդունվել է
	

	5. Հստակեցման կարիք ունի Հավելված 2-ի 6-րդ կետի 5-րդ ենթակետով ներկայացված կարգավորումը, քանի որ պարզ չէ, թե ներմուծվող սնդիկի հետ կապված գործարքի կատարումը հաստատող փաստաթուղթը կամ սնդիկի տնօրինման իրավունքը հաստատող փաստաթղթի պատճենը, ինչպե՞ս կարող է հավաստել/փաստել հետազոտությունների, փորձարկումների, սարքերի չափաբերման գործընթացում, որպես փորձանմուշ, փորձանյութ, կատալիզատոր կամ չափանմուշ (էտալոն) օգտագործման մասին։ 
	Ընդունվել է
	

	6.	Նախագիծն անհրաժեշտ է քննարկել նաև Ազգային անվտանգության ծառայության և Քաղաքաշինության, տեխնիկական և հրդեհային անվտանգության տեսչական մարմնի հետ:
	Ընդունվել է
	

	 2. Վարչապետի աշխատակազմի իրավաբանական վարչություն 
	26.03.2024թ.

	
	N 02/12.23/11057

	 1.   Նախագծի 4-րդ կետի 1-ին ենթակետով ՀՀ ՊԵԿ նախագահին հանձնարարվում է ապահովել վերահսկողությունը նախագծով սահմանված կարգերով սնդիկի արտահանման և ներմուծման համար նախատեսված արգելքների և սահմանափակումների պահպանման նկատմամբ, սակայն նշվածը օրենքով և ՊԵԿ-ի կանոնադրությամբ արդեն իսկ մտնում են կոմիտեի խնդիրների մեջ։ Հետևաբար՝ գտնում ենք, որ նախագծի նշված դրույթի լրացուցիչ ամրագրման անհրաժեշտությունը բացակայում է։
     Նշված դիտարկումը վերաբերելի է նաև նախագծի 5-րդ   կետին։
	Ընդունվել է
	 

	 2. Նախագծի 8-րդ կետով սահմանված՝ որոշման ուժի մեջ մտնելու ժամկետը լրացել է։ Հետևաբար՝ նախագծի նշված դրույթը ևս վերանայման կարիք ունի։
	Ընդունվել է
	 

	3. Վարչապետի աշխատակազմի տեսչական մարմինների աշխատանքների համակարգման գրասենյակ
	26.03.2024թ.

	Քննության առնելով «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)` հայտնում եմ հետևյալը. 
Նախագծի 5-րդ կետի համաձայն՝ Հայաստանի Հանրապետության բնապահպանության և ընդերքի տեսչական մարմնի ղեկավարին՝ «Բնապահպանական վերահսկողության մասին» օրենքով և բնապահպանության և ընդերքի տեսչական մարմնի կանոնադրությամբ սահմանված իրավասությունների շրջանակներում Հայաստանի Հանրապետության տարածքում ապահովել վերահսկողություն իրավաբանական և ֆիզիկական անձանց կողմից սույն որոշման 1-ին և 2-րդ կետերով սահմանված պահանջների պահպանման նկատմամբ։  Նախագծի 1-ին և 2-րդ կետերով սահմանվում են Հայաստանի Հանրապետությունից սնդիկի արտահանման, այդ թվում՝ Եվրասիական տնտեսական միության անդամ երկրների տարածք ներքին փոխադրման և Հայաստանի Հանրապետություն սնդիկի ներմուծման, այդ թվում՝ Եվրասիական տնտեսական միության անդամ երկրների տարածքից ներքին փոխադրման կարգերի հետ կապված հարաբերությունները։ Մեջբերված կարգավորումներից հետևում է, որ Բնապահպանության և ընդերքի տեսչական մարմինը վերահսկողություն է իրականացնելու սնդիկի արտահանման և ներմուծման կարգի նկատմամբ, ինչն անընդունելի է հետևյալ պատճառաբանությամբ.    
Բնապահպանության և ընդերքի տեսչական մարմնի չունի նաև սահմանային կետեր, որոնց միջոցով կկարողանա ապահովել ներմուծման և արտահանման կարգի նկատմամբ վերահսկողոթյունը: Ավելին, Տեսչական մարմնի վերահսկողական գործիքակազմը նախատեսված է «Բնապահպանական վերահսկողության մասին» և «ՀՀ-ում ստուգումների կազմակերպման և անցկացման մասին» օրենքներով, որոնց համապատասխան Տեսչական մարմինը վերահսկողությունն իրականացնում է ստուգումների, դիտարկումների և ուսումնասիրությունների միջոցով: Այս համատեքստում Տեսչական մարմինը չունի նաև վերահսկողական գործիքակազմ, պարզելու, թե արդյոք յուրաքանչյուր դեպքում տնտեսավարող սուբյեկտը սնդիկը ՀՀ-ից ներմուծելիս, առավել ևս արտահանելիս  լիազոր մարմնից ստացել է Նախագծով պահանջվող  արտահանման համաձայնությունը կամ ներմուծման մեկանգամյա լիցենզիան։ Տնտեսավարության սկզբունքի ապահովման տեսանկյունից առավել արդյունավետ կլիներ, որ այդ պահանջների կատարումը ստուգվեր հենց ներմուծման և արտահանման գործընթացի շրջանակում։
Վերոգրյալից զատ, հարկ է նաև նշել, որ Տեսչական մարմինը չունի Նախագծով սահմանված պահանջների խախտման դեպքում պատասխանատվության միջոց կիրառելու լիազորություն:
        Հաշվի առնելով մեջբերված վերոգրյալը՝ առաջարկում եմ հանել քննարկվող կետը:   
	Մասամբ է ընդունվել
Հաշվի առնելով վարչապետի աշխատակազմի իրավաբանական վարչության Եզրակացության 1-ին մասի 2-րդ պարբերությունը՝ Նախագծում չի ամրագրվում Բնապահպանության և ընդերքի տեսչական մարմնի իրավասությունը վտանգավոր նյութերի (այդ թվում՝ սնդիկի) Հայաստանի Հանրապետությունից արտահանման, Հայաստանի Հանրապետություն ներմուծման և Հայաստանի Հանրապետության տարածքով դրանց տարանցիկ փոխադրման համար սահմանված պահանջների պահպանման նկատմամբ (սահմանված է՝ «Բնապահպանական վերահսկողության մասին» օրենքի 22-րդ հոդվածի 6-րդ մասով և Հայաստանի Հանրապետության կառավարության  2018 թվականի հունիսի 11-ի  N 733-Լ որոշմամբ հաստատված Բնապահպանության և ընդերքի տեսչական մարմնի կանոնադրության 11-րդ կետի 6-րդ ենթակետով)։ Բնապահպանության և ընդերքի տեսչական մարմինը բնականաբար իր գործառույթներն իրականացնում է հանրապետության տարածքում, քանի որ սահմանային անցակետերում ներկայացուցիչ չունի, իսկ վերահսկողական գործառույթների իրականացման մեխանիզմները՝ ներառյալ ստուգումների և վարչարարության  իրականացման եղանակն ու մեթոդը սույն Նախագծով կարգավորման ենթակա հարց չեն հանդիսանում՝ կարգավորվում են այլ նորմատիվ իրավական ակտերով։  
    «Մաքսային տարանցում» մաքսային ընթացակարգով ձևակերպված և ԵԱՏՄ ապրանք հանդիսացող սնդիկի և սնդիկը փոխադրողի վերաբերյալ տվյալները Հայաստանի Հանրապետության պետական եկամուտների կոմիտեն գրավոր կտեղեկացնի  Հայաստանի Հանրապետության շրջակա միջավայրի նախարարությանը, իսկ նախարարությունը հարցն ուսումնասիրելուց հետո, անհրաժեշտության դեպքում կդիմի պետական (իրավապահ կամ տեսչական) մարմիններին՝ համապատասխան միջոցներ ձեռնարկելու համար։
	 

	 4. Քաղաքաշինության, տեխնիկական և հրդեհային անվտանգության տեսչական մարմին
	15.04.2024թ.

	
	N ՔՏՄ/06.1.04/10045

	 Ի պատասխան՝ 2024 թվականի ապրիլի 09-ի թիվ 1/09.2/3734-2024 գրության՝ հայտնում ենք, որ ՀՀ քաղաքաշինության, տեխնիկական և հրդեհային անվտանգության տեսչական մարմնի կողմից ուսումնասիրելով «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» Կառավարության որոշման լրամշակված նախագծի վերաբերյալ դիտողություններ չունի։   
Միաժամանակ առաջարկում եմ տեղեկացնել ՀՀ քաղաքաշինության, տեխնիկական և հրդեհային անվտանգության տեսչական մարմնին՝ եթե ներմուծվող կամ արտահանվող սնդիկի չափաքանակը գերազանցում է 5 կիլոգրամը։                                                                                                                                                               

	Մասամբ է ընդունվել
Շրջակա միջավայրի նախարարության կողմից Նախագծի N1 հավելվածի 10-րդ կետով և N2 հավելվածի 13-րդ կետով ներկայացված տեղեկատվությունը կպարունակի ամբողջական տվյալներ փոխադրվող սնդիկի վերաբերյալ, այդ թվում՝ դրա քանակությունը, իսկ տեղեկատվությունը ստացած մարմինները, հաշվի առնելով իրենց լիազորություններին առնչվող ոլորտի օրենսդրական կարգավորումները, այդ թվում՝ սնդիկի քանակական սահմանաչափերի մասով,  իրավասու են օրենսդրությամբ սահմանված իրենց լիազորությունների շրջանակներում իրականացնել համապատասխան գործառույթներ։

	     5.     Ազգային անվտանգության ծառայություն
	25.04.2024թ.

	
	N 11/660

	   «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» Կառավարության որոշման նախագծի վերաբերյալ առաջարկություններ չկան։
Միաժամանակ, անհրաժեշտ է օրենսդրական կարգավորումներ նախատեսել Հայաստանի Հանրապետության տարածքում սնդիկի գործածության նկատմամբ վերահսկողական մեխանիզմներ սահմանելու ուղղությամբ, քանի որ միայն ներմուծման և արտահանման գործընթացների կանոնակարգումը բավարար չէ «Սնդիկի մասին» օրենքի 1-ին հոդվածով նախատեսված նպատակներին հասնելու և Հայաստանի Հանրապետության կողմից ստանձնած միջազգային պարտավորությունների կատարումն ապահովելու համար։                                                                                                                                       
	Ընդունվել է




